
ᐆᒧᖓ 
 
ᑐᑭᓯᒋᐊᕈᑦ: X      ᐊᖅᑭᒋᐋᕈᑦ: 
 
ᐃᓱᒪᒋᔭᔅᓴᖅ:  ᐱᓕᕆᕝᕕᖓ ᑲᓇᑕᐅᑉ ᐃᒪᒻᒥᐅᑕᓕᕆᔨᒃᑯᖏᓄᑦ ᓄᑖᕈᕆᐊᖅᓯᒪᔪᓄᑦ  
 
ᓄᑖᕈᕆᐊᖅᓯᒪᔪᑦ: 
 
ᐳᐃᔩᑦ ᑕᕆᐅᒻᒥ: 
 
1. ᑐᒑᓖᑦ ᕿᓚᓗᒐᑦ: 

 ᒥᓂᔅᑐᕆᔭᖓᑦ ᐃᒪᒻᒥᐅᑕᓕᕆᔨᒃᑯᑦ ᓈᒻᒪᒋᔭᖃᖅᓯᒪᔪᖅ ᐆᒪᔪᓕᕆᔨᔾᔪᐊᒃᑯᑦ ᐊᖅᑭᒋᐊᖅᑕᕕᓈᓂᒃ ᐊᖏᖅᓯᓂᒻᒧᑦ 
ᐊᑐᓕᖅᑎᑕᐅᑦᑎᐊᓐᓂᖓᓄᑦ ᑖᔅᓱᒪᐅᑉ ᓅᑕᔅᓴᐅᑉ−ᑰᑕᐅᑉ ᐊᐅᓚᑦᑎᔾᔪᑖᓂᒃ ᐊᒻᒪᓗ ᓂᕕᓐᖓᒃᑯᑖᑦ 
ᓅᑕᐅᔪᓐᓇᓐᓂᖏᑦ ᐊᑐᐊᒐᖓᓄᑦ ᐃᓗᓕᖓ II ᐃᓚᒋᔭᖏᓄᑦ ᐃᓗᐃᑦᑐᕈᖅᓯᒪᔫᑉ ᐃᖃᓗᒐᓱᒐᔅᓴᓕᒫᓄᑦ 
ᐊᐅᓚᑦᑎᔾᔪᑎᒧᑦ ᐸᓐᓇᒍᑕᐅᓯᒪᔪᖅ ᑐᒑᓕᑦ ᕿᓚᓗᒐᖏᓄᑦ ᓄᓇᕘᑉ ᐊᖏᖅᑕᐅᓯᒪᕝᕕᐊᓂ.  

 ᒥᓂᔅᑐᕆᔭᖓᑦ ᐃᒪᒻᒥᐅᑕᓕᕆᔨᒃᑯᑦ ᓈᒻᒪᒋᔭᖃᖅᓯᒪᒋᕗᖅ ᐆᒪᔪᓕᕆᔨᔾᔪᐊᒃᑯᑦ ᐊᖅᑭᒋᐊᕈᑖᓂᒃ ᐊᓯᔾᔨᐅᑎᔅᓴᖏᓄᑦ 
ᑭᒡᓕᐊᑕ ᐊᖑᓂᒃᑕᐅᔪᓐᓇᖅᑐᑦ ᐃᓱᒋᔭᖏᓄᑦ ᐅᑯᓄᖓ ᑰᒐᓇᔫᑉ ᕿᑭᖅᑖᓄᑦ; ᐊᐅᓱᐃᑦᑑᑉ ᐃᒪᖓᓄᑦ ᐊᒻᒪᓗ ᓯᒥᑦ 
ᐃᑭᕋᓴᖓᑕ ᕿᓚᓗᒐᖁᑎᖏᓄᑦ. ᑕᒪᓐᓇ ᐊᐅᓚᓂᖓ ᐊᖅᑮᓇᓱᐊᕆᓂᒻᒧᑦ ᐊᓯᔾᔨᐅᑎᔅᓴᖏᓄᑦ ᑖᒃᑯᐊ ᑭᒡᓕᐊᑕ 
ᐊᖑᓂᒃᑕᐅᔪᓐᓇᖅᑐᑦ ᐃᓱᒋᔭᖏᓄᑦ ᐅᑯᓄᖓ ᐃᑉᐱᐊᔾᔫᑉ ᑲᖏᖅᖢᐋᓗᐊᓄᑦ ᒥᑦᑎᒪᑕᓕᐅᑉ ᑕᓯᐅᔭᖓᑕ 
ᕿᓚᓗᒐᖏᓄᑦ ᑭᖑᕙᕆᐊᖅᑕᐅᓯᒪᕗᖅ ᑖᒃᑯᐊ ᖃᖓᑕᓲᒃᑯᑦ ᖃᐅᔨᓴᕈᑕᐅᓂᑯᑦ 2016−ᒥ 
ᐱᔭᕇᖅᑕᐅᓇᓱᓐᓂᖏᓄᑦ. 

 ᑖᒃᑯᐊ 2016 ᖃᖓᑕᓲᒃᑯᑦ ᓇᐄᓴᐅᔾᔪᑎᑦ ᐊᔾᔨᓕᐅᒐᑦ ᓇᓗᓇᐃᕈᑎᖏᓪᓗ ᐅᓪᓗᒥ ᓱᓕ ᕿᒥᕐᕈᓇᒃᑕᐅᒻᒪᑕ. 
ᐱᓕᕆᔭᐅᔪᒥᒃ ᑎᑎᕋᖅᑕᐅᓯᒪᔪᒥᒃ ᓴᖅᑮᓂᐊᖅᑐᑦ ᐊᕐᕌᒍᑕᒫᖅᓯᐅᑎᐊᒍᑦ ᑲᓇᑕᐅᑉ ᑕᕆᐅᑉ ᐳᐃᔨᖏᓄᑦ 
ᖃᐅᔨᓴᖅᑎᐅᖃᑎᒌᑦ ᕿᒥᕐᕈᔩᑦ ᑲᑎᒪᔨᕋᓛᖏᑕ (NMMPRC) ᑲᑎᒪᓂᖃᓕᕈᑎᒃ ᓄᕕᐱᕆ 28 − ᑎᓯᐱᕆ 1, 
2017−ᒥ. ᑐᕌᒐᕆᔭᖓ ᓴᖅᑭᑦᑎᓇᓱᓪᓗᑎᒃ ᖃᐅᔨᓴᖅᑎᓄᑦ ᐅᖃᐅᔾᔨᖅᓱᐃᔾᔪᑎᖏᑕ ᐅᓂᒃᑳᖏᓂᒃ 
ᐱᔭᕇᖅᑕᐅᓂᐊᓪᓗᑎᒃ ᐃᓚᖓᓄᑦ 2 ᑲᑎᒪᓂᒻᒧᑦ ᑲᑎᒪᔨᕋᓛᑦ NMMPRC ᐃᓱᓕᓕᕈᓂ ᕖᕝᕗᐊᕆ 2018. 

 
2. ᐊᐃᕕᑦ: 

 ᑲᑎᓕᒫᖅᖢᒋᑦ 18−ᓂᒃ ᐊᑭᓕᖅᓯᔪᑦ ᐊᖑᓇᓱᒍᓐᓇᐅᑎᖏᓄᑦ ᓚᐃᓴᓐᓰᑦ ᑐᓐᓂᕆᔭᐅᓪᓗᑎᒃ ᑖᒃᑯᓄᖓ 
ᐃᒪᒻᒥᐅᑕᓕᕆᔨᒃᑯᓐᓄᑦ ᐊᕐᕌᒍᐊᓄᑦ 2017 ᐊᖑᓇᓱᓐᓇᓐᓂᐊᑕ. ᓴᓪᓕᖅ (11 ᐊᖑᓇᓱᓐᓃᑦ), ᐃᖃᓗᐃᑦ (2 
ᖑᓇᓱᓐᓃᑦ) ᓴᓂᕋᔭᒃ (4 ᖑᓇᓱᓐᓃᑦ) ᐊᒻᒪᑦᑕᐅᖅ ᐃᒡᓗᓕᒃ (1 ᐊᖑᓇᓱᓐᓂᖅ). 

 ᐃᓗᐃᑦᑐᕈᖅᓯᒪᔫᑉ ᐃᖃᓗᒐᓱᒐᔅᓴᓕᒫᓄᑦ ᐊᐅᓚᑦᑎᔾᔪᑎᒧᑦ ᐸᓐᓇᐅᑎᖓ (IFMP) ᑖᒃᑯᓄᖓ ᐊᑦᓛᓐᑎᒃ ᐊᐃᕕᖏᓄᑦ 
ᐊᖏᖅᑕᐅᓪᓗᓂ ᐆᒪᔪᓕᕆᔨᔾᔪᐊᒃᑯᓐᓄᑦ ᔪᓂ 2016 ᐃᓗᐊᓂ, ᑖᓐᓇᓗ ᐋᖅᑭᒋᐊᕆᔭᖓ ᓈᒻᒪᒋᔭᐅᓪᓗᓂ ᒥᓂᔅᑐᒧᑦ 
ᑕᖅᑭᐊᒍᑦ ᓯᑎᐱᕆ 2016.  

 ᐱᔪᒪᓂᖃᓐᓂᖏᓄᑦ ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᒋᔭᖏᑦ, ᐃᒪᒻᒥᐅᑕᓕᕆᔨᒃᑯᑦ ᑲᒪᒋᔭᖃᖅᖢᑎᒃ ᖄᒃᑲᓐᓂᐊᒍᑦ 
ᑐᓴᕆᐊᓂᒻᒥᒃ ᐊᐃᕖᑦ ᐊᖑᓇᓱᑦᑕᐅᕝᕕᖏᓐᓂᒃ ᓄᓇᓕᓐᓂᒃ ᑖᒃᑯᐊ ᐊᐃᕖᑦ ᐸᓐᓇᐅᑎᖏᓄᑦ ᐅᑭᐅᖓᒍᑦ 2017. 
ᐃᓱᒫᓘᑎᐅᔪᓂᒃ ᓴᖅᑮᔪᖃᕋᓂ, ᑖᓐᓇᓗ ᑐᓴᕋᓱᐊᓐᓂᒻᒧᑦ ᐅᓂᒃᑳᕆᔭᓕᒃ ᑐᓐᓂᕆᔭᐅᓯᒪᓕᖅᖢᓂ 
ᐆᒪᔪᓕᕆᔨᔾᔪᐊᒃᑯᓐᓄᑦ.  

 
 



 ᑖᓐᓇ ᐃᓗᐃᑦᑑᔪᖅ ᐸᓐᓇᐅᑎᖓ ᑐᓂᔭᐅᓯᒪᓕᖅᑐᖅ ᐆᒪᔪᓕᕆᔨᔾᔪᐊᒃᑯᓐᓄᑦ ᐸᐃᑉᐹᑎᒍᑦ 
ᐊᑎᓕᐅᖅᑕᐅᔪᓐᓇᖅᓯᖁᓪᓗᒍ. ᑐᓐᖓᕕᒋᓪᓗᒋᑦ ᑖᒃᑯᐊ 2016 ᐆᒪᔪᓕᕆᔨᔾᔪᐊᒃᑯᑦ ᐊᖅᑮᓂᕕᓂᖏᑦ, ᑭᖑᓪᓕᖅᐹᖅ 
ᐸᓐᓇᐅᑎᓕᐊᖅ ᐃᓚᖃᖅᐳᖅ ᐅᑯᓂᖓ ᐊᓯᔾᔨᐅᑎᓂᒃ:  

 ᐃᓗᐃᑦᑑᔪᖅ ᐸᓐᓇᐅᑎ ᓄᑖᕈᕆᐊᖅᑕᐅᓯᒪᓕᖅᑐᖅ ᐅᑭᑕᐅᓪᓗᑎᒃ ᓄᓇᐅᔪᑦ ᓇᓕᒧᑦᑐᒥᒃ ᐊᖅᑐᖅᑕᐅᓂᓖᑦ 
ᐃᓂᒋᔭᐅᓲᓪᓗ, ᓄᓇᓐᖑᐊᑦ ᐋᖅᑭᒋᐊᖅᑕᐅᓯᒪᓕᖅᖢᑎᒃ ᑕᒪᓐᓇ ᑕᑯᔅᓴᕈᕋᓱᒃᖢᒍ; 

 “ᓄᓇᕘᑉ ᓄᓇᑖᕈᑎᒧᑦ ᐊᖏᕈᑎᒻᒪᕆᖓ” ᐊᓯᔾᔨᖅᑕᐅᓯᒪᓕᖅᑐᖅ ᐆᒧᖓ “ᓄᓇᕘᑉ ᐊᖏᕈᑎᒻᒪᕆᖓ”; 
 ᐊᖑᓂᒃᑕᐅᓂᑯᓄᑦ ᑕᑯᓐᓇᕈᑎᖓ ᓄᑖᕈᕆᐊᖅᑕᐅᓯᒪᕗᖅ; ᐊᒻᒪᓗ  
 ᐅᐃᒍᒥᒃ ᐃᓚᓕᐅᔾᔨᓯᒪᕗᑦ ᐱᖃᓯᐅᑎᔭᐅᓪᓗᑎᒃ ᑖᒃᑯᐊ ᐊᐅᓚᑦᑎᓂᒻᒧᑦ ᐊᒡᒍᖅᓯᒪᔾᔪᑎᐅᓲᑦ ᑭᒡᓕᖏᑕ 

ᓇᐄᓴᐅᑎᖏᓐᓂᒃ.  
 
 
3. ᑎᓄᔾᔭᐅᑉ ᐃᒪᕕᐊᑕ ᖃᐅᓪᓗᖅᑖᖏᑦ:  

 ᑲᑎᓕᒫᖅᖢᒋᑦ 38 ᕿᓚᓗᒐᑦ ᖃᐅᓪᓗᖅᑖᑦ ᐊᖑᓂᒃᑕᐅᓪᓗᑎᒃ ᐸᓐᓇᖅᑑᒥᑦ ᐊᐅᔭᐅᓚᐅᖅᑐᖅ 

 ᑎᓴᒪᑦ ᐆᒪᔪᕕᓃᑦ ᖃᐅᔨᓴᒐᔅᓴᓄᑦ ᑐᖅᑯᖅᓯᒪᔪᑦ ᐴᑲᑕᓐᓄᑦ ᑐᓐᓂᕆᔭᐅᓪᓗᑎᒃ ᐃᒪᒻᒥᐅᑕᓕᕆᔨᒃᑯᓐᓄᑦ ᐊᕐᕌᒍᒥᒃ 
ᓂᕿᔅᓴᒧᑦ ᐊᖑᓂᒃᑕᐅᔪᕕᓃᑦ ᐳᐃᔨᖏᓐᓂᒃ ᐊᐅᖏᒍᑦ ᓇᓗᓇᐃᒃᑯᑕᖏᓂᒃ ᓴᖅᑮᓇᓱᒃᖢᑎᒃ ᐊᐃᑉᐸᕈᑕᖏᓄᑦ 
ᕿᓚᓗᒐᓐᓄᑦ, ᐃᓯᓲᖑᔪᑦ ᐃᓗᐊᓄᑦ ᑎᓄᔾᔭᐅᑉ ᐃᒪᖓᓄᑦ   

 
4. ᐊᕝᕖᑦ: 

 ᐱᔾᔪᑎᖃᖅᖢᑎᒃ ᑮᓇᐅᔭᖅᑐᓐᓂᒻᒧᑦ ᐸᓐᓈᕆᔭᕆᐊᓕᓪᓗ ᐃᓗᐊᓐᖏᓕᐅᕈᑎᖏᓄᑦ ᒪᕐᕈᑐᐋᒃ ᑕᓪᓕᒪᓂᒃ ᓄᓇᓕᓐᓂᒃ 
ᑎᒃᑯᐊᒐᓂᒃ ᑲᔪᓯᔪᓐᓇᓚᐅᖅᐳᑦ ᐊᕝᕕᕋᓱᓐᓂᒻᒧᑦ ᐊᖑᓇᓱᒃᖢᑎᒃ ᐊᕐᕌᒍᐊᓂ 2017. 

 ᐃᒪᒻᒥᐅᑕᓕᕆᔨᒃᑯᑦ ᑐᓐᓂᕆᔭᖃᖅᖢᑎᒃ ᑕᕆᐅᑉ ᐳᐃᔨᖏᓄᑦ ᐊᖑᓇᓱᒍᓐᓇᕈᑎᓂᒃ ᓚᐃᓴᓐᓯᓂᒃ ᓴᓪᓕᒻᒧᑦ 
ᑭᒻᒥᕈᒻᒧᓪᓗ ᐊᕝᕕᒐᓱᒍᓐᓇᖁᓪᖢᒋᑦ; ᑭᓯᐊᓂᓕ ᓄᓇᓖᒃ ᑕᒪᐃᓐᓂᒃ ᐊᕝᕕᕈᓐᓇᓚᐅᓐᖏᑦᑑᒃ ᐊᕐᕌᒎᔪᒥᒃ. 

 ᐱᔾᔪᑎᖃᖅᖢᑎᒃ ᐊᑕᐅᑦᑎᒃᑰᕈᑎᔪᓂᒃ ᑖᒃᑯᐊ ᐊᕝᕕᓕᕆᔨᑦ ᑲᑐᔾᔨᖃᑎᒋᒃᑎᖏᑦ ᑲᑎᒪᓂᖓ ᐅᓪᓗᖁᑎᖃᖅᑐᖅ 
ᐅᒃᑐᐳᕆᐅᑉ ᐱᒋᐊᓐᓂᖓᓂ ᓄᖅᑲᖅᑎᑕᐅᔭᕆᐊᖃᓕᖅᖢᓂ. ᓱᓕ ᓄᑖᒥᒃ ᐅᓪᓗᖁᑎᔅᓴᖓᓐᓂᒃ 
ᑭᖑᕝᕕᐅᑎᓂᐊᖅᑐᒥᒃ ᓇᓗᓇᐃᖅᓯᓯᒪᓇᑎᒃ.  

 ᑐᕌᒐᕆᔭᖏᑦ ᑲᑎᒪᓂᐅᔪᒧᑦ ᓴᖅᑮᓂᖏᑦ ᓄᑖᓂᒃ ᑲᑎᒪᔨᐅᔪᓂᒃ, ᓂᕈᐊᒐᔅᓴᖃᓐᓂᒻᒥᒃ ᐃᒃᓯᕙᐅᑕᒃᑲᓐᔅᓴᐅᑉ, 
ᕿᒥᕐᕈᐃᓂᖅ ᐅᓪᓗᒥᒧᑦ ᐊᐅᓚᑕᐅᔪᓂᒃ, ᓇᓗᓇᐃᖅᓯᓂᖅ ᐅᖃᐅᓯᕆᔭᐅᔪᔅᓴᓂᒃ ᑭᖑᓂᐊᒍᑦ, ᓴᖅᑮᓇᓱᐊᕆᓂᒻᒥᓪᓗ 
ᐅᓪᓗᖁᑎᔅᓴᓂᒃ ᐱᔭᕇᖅᓯᓂᒻᒧᑦ ᐱᒋᐊᕈᑎᒥᒃ ᐊᐅᓚᑎᔾᔪᑎᒧᑦ ᐸᓐᓇᐅᑎᒥᒃ ᑭᒃᑯᓕᒫᓄᑦ ᑐᓴᕆᐊᕈᑕᐅᓂᐊᖅᑐᒥᒃ. 

 
 
5. ᐊᖑᓂᒃᑕᓄᑦ ᐅᓂᒃᑳᕆᔭᐅᓂᖏᑦ: 

 ᐃᒪᒻᒥᐅᑕᓕᕆᔨᒃᑯᑦ ᑎᑎᕋᕝᕕᖓ ᑐᓴᕋᓱᐊᓚᐅᖅᑐᑦ ᓄᓇᓕᐅᑉ ᐊᖑᓇᓱᒃᑐᓕᕆᔨᖏᓐᓂᒃ, ᐱᔪᒪᓪᓗᑎᒃ 
ᐊᖑᓇᓱᑦᑕᐅᔪᑦ ᓇᐄᓴᐅᑎᖏᓐᓂᒃ ᖃᐅᓪᓗᖅᑖᓄᑦ, ᐊᐃᕕᓐᓄᑦ ᐊᒻᒪᓗ ᑐᒑᓕᑦ ᕿᓚᓗᒐᖏᓐᓄᑦ. 
ᐅᓂᒃᑳᕆᔭᐅᓪᓗᑎᒃ ᑕᒪᐃᓐᓄᑦ ᐳᐃᔨᓄᑦ ᐊᖑᓇᓱᓐᓂᒃᑯᑦ ᑐᖁᓴᖅᑕᐅᔪᓂᒃ (ᓄᓈᖅᑕᐅᔪᑦ ᐊᓯᐅᔪᓪᓗ) 
ᐊᑑᑎᖃᓪᓚᕆᒻᒪᑕ ᓴᖅᑮᓇᓱᐊᖅᑐᓄᑦ ᑐᓐᖓᕕᖃᑦᑎᐊᖅᑐᒥᒃ ᐅᖃᐅᔾᔨᖅᓱᐃᔾᔪᑎᓄᑦ ᓄᖑᑉᐸᓪᓕᐊᖏᓪᓗᑎᒃ 
ᐊᖑᓇᓱᑦᑕᐅᖃᑦᑕᓐᓂᖏᓐᓄᑦ.  

 ᐃᒪᒻᒥᐅᑕᓕᕆᔨᒃᑯᑦ ᐊᔭᐅᕆᕗᑦ ᑲᔪᓰᓐᓇᖅᑐᒥᒃ ᐅᓂᒃᑳᕆᔭᐅᖃᑦᑕᖁᓪᓗᒋᑦ ᐊᔾᔨᐅᓐᖏᑦᑐᒥᒃ ᑕᑯᔅᓴᕈᖅᓯᒪᔪᑦ ᐳᐃᔩᑦ 
ᐅᐸᒍᑎᓂᖏᑕ ᖃᓄᐃᑦᑐᖃᓐᓂᖏᑕᓘᓐᓃᑦ ᓲᓪᓗ ᓯᓗᕕᓂᖅ ᑎᔾᔭᕿᑦᑐᖅ, ᓯᒃᑯᔾᔭᐅᓕᖅᑐᑦ ᐳᐃᔩᑦ, ᐊᓯᖏᓄᓪᓗ 

 ᑐᓴᖅᑎᑦᑎᑲᐅᑎᒋᓂᖅ ᓱᓕᑦᑎᐊᖅᑐᒥᓪᓗ ᐅᓂᒃᑳᖃᓐᓂᖅ ᐊᑐᕆᐊᖃᖅᑎᑕᐅᒻᒪᑦ ᒪᓕᒃᖢᒍ ᐃᖃᓗᓕᕆᓂᒻᒧᑦ 
ᐱᖁᔭᖓᑦ, ᐳᐃᔩᑦ ᒪᓕᒐᕋᓛᕆᔭᖏᑦ, ᐊᒻᒪᑦᑕᐅᖅ ᓄᓇᕘᑉ ᐊᖏᕈᑎᒻᒪᕆᐊᒍᑦ. ᐊᒃᓱᕈᖅᖢᑎᒃ ᐊᑐᓕᖁᔨᓯᒪᕗᑦ 
ᑲᑐᔾᔨᖃᑎᒌᓐᓂᒃᑯᑦ ᐊᐅᓚᑦᑎᓲᑦ ᑎᒥᖏᑦ ᐊᔭᐅᕇᓐᓇᓐᓂᖏᑕ ᐊᑑᑎᖃᓪᓚᕆᓐᓂᖓᓄᑦ ᐅᓂᒃᑳᑦᑎᐊᓐᓂᖅ 
ᐊᖑᓇᓱᑦᑕᖏᓄᑦ ᐅᔾᔨᖅᓵᖃᓐᓂᒻᒥᓪᓗ.  

 
 
 
 
 
 



ᐃᖃᓗᑦ: 
1. ᐸᖕᓂᖅᑑ ᐃᖃᓗᒐᓱᒍᓯᑦ  

 ᑲᑎᓕᒫᖅᖢᒍ 16,508 ᑭᓗᒍᕌᒻ ᐃᖃᓗᒃᑕᐅᓪᓗᑎᒃ ᐸᖕᓂᖅᑑᑉ ᐊᐅᔭᒃᑯᑦ ᐃᖃᓗᒐᓱᓐᓂᐊᓂ 
 ᑲᑎᓕᒫᖅᖢᒍ 51,100 ᑭᓗᒍᕌᒻ ᐃᖃᓗᒃᑕᐅᓪᓗᑎᒃ ᐃᖃᓗᒃᑑᑦᑎᐊᑉ ᐊᐅᔭᒃᑯᑦ ᐃᖃᓗᒐᓱᓐᓂᐊᓂ 

 
2. ᒥᑦᑎᒪᑕᓕᒻᒥ ᑕᑯᔅᓴᕈᖅᐸᓪᓕᐊᔪᖅ ᐃᖃᓗᓐᓂᒃ ᐃᖃᓗᒐᓱᓐᓂᖅ: 

 ᒥᑦᑎᒪᑕᓕᒻᒥ ᑕᑯᔅᓴᕈᖅᐸᓪᓕᐊᔪᖅ ᐃᖃᓗᓐᓂᒃ ᐃᖃᓗᒐᓱᓐᓂᖅ ᓚᐃᓴᓐᓯᑖᖅᖢᓂ ᔪᓚᐃ 28, 2017−ᒥ.  

 ᐃᒪᒻᒥᐅᑕᓕᕆᔨᒃᑯᑦ ᐃᖃᓗᓕᕆᓂᒻᒧᑦ ᖃᐅᔨᒪᔨᑕᖓ ᐃᓚᐅᖃᑕᐅᓪᓗᓂ ᐃᓚᖓᓄᑦ ᐊᕐᕌᒎᑉ ᖃᐅᔨᓴᕈᑖᓄᑦ 
ᐃᖃᓗᖃᖅᑎᒋᓂᐊᑕ 

 ᐊᕐᕌᒍᐊᓄᑦ 2017 ᓇᐄᓴᐅᑎᖏᑦ ᖃᐅᔨᓴᒐᔅᓴᐃᓪᓗ ᑐᓐᓂᕆᔭᐅᓯᒪᓕᖅᑐᑦ ᐃᒪᒻᒥᐅᑕᓕᕆᔨᒃᑯᓐᓄᑦ ᐅᓪᓗᒥᓗ 
ᐊᐅᓚᓂᐅᑉ ᐃᓗᐊᓃᓕᖅᑐᑦ ᖃᓕᕇᓕᖅᓱᖅᑕᐅᓂᖏᑕ ᓇᓗᓇᐃᖅᓱᖅᑕᐅᓂᖏᑕᓗ ᓇᐄᓴᐅᑎᖁᑎᖏᑦ ᐊᕐᕌᒍᖏᓪᓗ.  

 ᑕᓪᓕᒪᑦ ᐊᕐᕌᒍᑦ ᓇᐄᓴᐅᑎᓂᒃ ᑲᑎᖅᓱᐃᓯᒪᓕᖅᐳᑦ ᐅᑯᓄᖓ ᑕᕆᐅᖑᔫᓐᓄᑦ; ᑐᐊᐸᒃ ᐊᒻᒪᓗ ᖁᓪᓗᖅᑑᖅ 
ᐊᒻᒪᑦᑕᐅᖅ ᐃᒪᒻᒥᐅᑕᓕᕆᔨᒃᑯᑦ ᐅᓪᓗᒥ ᕿᒥᕐᕈᐃᔪᑦ ᖃᐅᔨᓴᒐᔅᓴᖁᑎᒋᔭᖏᑦ ᐊᕐᕌᒍᖃᑎᒋᓂᖏᓐᓄᑦ ᕿᒥᕐᕈᐃᔪᑦ.  

 
 
ᑲᓛᖠᑦ ᓇᑖᓐᓇᖏᑦ (ᖃᓕᕋᓖᑦ): 
3. ᑎᓄᔾᔭᐅᑉ ᑕᕆᐅᖓᓂ ᖃᓕᕋᓕᒐᓱᓐᓂᖅ  

 ᓯᑯᖃᓐᖏᑦᑐᒥᒃ ᑎᓄᔾᔭᐅᑉ ᑕᕆᐅᖓᑕ ᖃᓕᕋᓕᓐᓄᑦ ᐊᐅᓚᑦᑎᕝᕕᐊᑕ ᐃᓄᖓᓄᑦ ᓚᐃᓴᓐᓯᖓ ᑐᓐᓂᕆᔭᐅᓪᓗᓂ 
ᑎᓄᔾᔭᐅᑉ ᐃᖃᓗᓕᕆᔨᑦ ᑎᒥᖓᑕ ᐅᒥᐊᔾᔪᐊᖓᓄᑦ ᐱᔪᐃᔭ II−ᒧᑦ.  

 ᓚᐃᓴᓐᓯ ᑖᓐᓇ ᓇᓗᓇᐃᖅᓯᓯᒪᕗᖅ ᑭᒡᓕᖓ 50.605 ᒪᑐᕆᒃ ᑕᓐᓯᑦ ᖃᓕᕋᓕᓐᓂᑦ, ᐊᒥᐊᒃᑯᕕᓂᖓ ᑖᔅᓱᒪᐅ 500 
ᒪᑐᕆᒃ ᑕᓐᓯᑦ ᐃᖃᓗᑦᑕᐅᔪᓐᓇᓐᓂᐊᑕ ᑭᒡᓕᖓ ᓯᑯᖃᓐᓂᐊᓂ ᐃᖃᓗᒐᓱᓐᓂᐊᓄᑦ.   

 ᑲᑎᓕᒫᖅᖢᒍ 9,109 ᑭᓗᒍᕌᒻ ᐅᓂᒃᑳᕆᔭᐅᓪᓗᑎᒃ ᓄᓈᖅᑕᐅᔪᕕᓃᑦ ᐸᖕᓂᖅᑑᑉ ᐃᖃᓗᓕᕆᕝᕕᐊᓂ ᖁᓕᐅᓐᖏᑦᑐᑦ 
ᐅᓪᓗᐃᑦ ᐃᖃᓗᒐᓱᓐᓂᖃᖅᖢᑎᒃ ᓯᓚᑦᑎᐊᕙᒻᒥ. ᓯᓚᕈᔫᓂᖓᓄᑦ ᑭᖑᕙᖅᑎᑦᑎᒐᓚᒃᖢᓂ ᐃᖃᓗᒐᓱᓐᓂᖏᑕ 
ᑲᔪᓯᑦᑎᐊᕈᓐᓇᓐᓂᐊᓂᒃ. 

 
4. ᐃᒪᕕᒻᒥ ᐃᖃᓗᒐᓱᓐᓃᑦ: 

 ᑲᑎᓕᒫᖅᖢᒍ 6687.30 ᒪᑐᕆᒃ ᑕᓐᓯᑦ ᐃᖃᓗᒃᑕᐅᓯᒪᓕᖅᑐᑦ ᑖᔅᓱᒪᐅᑉ NAFO ᐊᒡᒍᖅᓯᒪᓂᐊᓂ 0A 

 ᑲᑎᓕᒫᖅᖢᒍ 3007.84 ᒪᑐᕆᒃ ᑕᓐᓯᑦ ᐃᖃᓗᒃᑕᐅᓯᒪᓕᖅᑐᑦ ᑖᔅᓱᒪᐅᑉ NAFO ᐊᒡᒍᖅᓯᒪᓂᐊᓂ 0B 

 ᑲᑎᓕᒫᖅᖢᒍ 860 ᒪᑐᕆᒃ ᑕᓐᓯᑦ ᐃᖃᓗᒃᑕᐅᓯᒪᓕᖅᑐᑦ ᑖᔅᓱᒪᐅᑉ NAFO ᐊᒡᒍᖅᓯᒪᓂᐊᓂ 0B ᐱᖅᑳᕋᓱᑦᑐᑦ ᐃᖃᓗᒐᓱᑦᑐᑦ  

 ᐃᒪᒻᒥᐅᑕᓕᕆᔨᒃᑯᑦ ᓱᓕ ᐅᑕᖅᑭᐊᖃᖅᑐᑦ ᓄᓈᖅᑕᓄᑦ ᐃᓯᖏᐊᖅᑕᓄᑦ ᐅᖁᒪᐃᓐᓂᖏᑕ ᐸᐃᑉᐹᖏᓂᒃ ᐊᑯᑭᑦᑐᒥ 
ᑭᖑᓪᓕᖅᐹᒥᒃ ᓇᐄᓴᐅᑎᖏᑦ ᐱᔭᕇᕈᓐᓇᖁᓪᓗᒋᑦ ᐊᕐᕌᒍᐊᓄᑦ 2017 

 ᐃᓚᒋᐊᕈᑎᑦ ᓚᐃᓴᓐᓯᒧᑦ ᒪᓕᖁᔭᐅᔪᑦ ᑐᓐᓂᕆᔭᐅᓪᓗᑎᒃ ᑑᒃᑯᓄᖓ ᐅᑭᐅᖅᑕᖅᑐᒥ ᐃᖃᓗᒐᓱᑦᑎᑦ 
ᑲᑐᔾᔨᖃᑎᒌᖏᓄᑦ ᖃᐅᔨᓵᖃᓐᓂᒻᒧᑦ ᐃᖃᓗᒐᓱᓐᓂᖏᑕ 1000 ᑭᓗᒑᕐᒧᑦ ᐳᐊᑭᐸᐃᓐ ᐃᖅᑲᒻᒥᐅᑕᑦ ᓂᐅᑯᑖᓕᖏᓄᑦ 
ᐃᓗᐊᓂ NAFO ᐊᒡᒍᖅᓯᒪᓂᐊᑕ 0B  

 
 
 
 
 
 
 
 
 
 
 



ᐅᑭᐅᖅᑕᖅᑑᑉ ᑭᖑᑉᐸᖏᑦ: 
 ᓄᓇᕘᑉ ᐃᖃᓗᒐᓱᑦᑎᖏᑦ ᑭᖑᑉᐸᖓᓱᕝᕕᐅᑉ ᐃᓂᖏᓐᓂᒃ ᓵᖓᒍᑦ ᐃᒪᖏᑕ ᓄᓇᕘᑉ:  
 ᑲᑎᓕᒫᖅᖢᒍ 784.33 ᒪᑐᕆᒃ ᑕᓐᓯᑦ ᑭᖑᑉᐸᑦᑕᐅᓯᒪᔪᑦ ᐸᓐᓂᖅᑑᑉ ᐊᑯᑭᑦᑑᓪᓗ ᐃᑭᕋᓴᖓᓂ ᑲᓇᓐᓇᖅ 
 ᑲᑎᓕᒫᖅᖢᒍ 915.641 ᒪᑐᕆᒃ ᑕᓐᓯᑦ ᑭᖑᑉᐸᑦᑕᐅᓯᒪᔪᑦ ᐸᓐᓂᖅᑑᑉ ᐊᑯᑭᑦᑑᓪᓗ ᐃᑭᕋᓴᖓᓂ ᐱᖓᓐᓇᖅ 
 ᑲᑎᓕᒫᖅᖢᒍ 418.295 ᒪᑐᕆᒃ ᑕᓐᓯᑦ ᑭᖑᑉᐸᑦᑕᐅᓯᒪᔪᑦ ᐃᓗᐊᓂ ᑭᖑᑉᐸᒐᓱᕝᕕᐅᑉ ᐃᓂᖓ ᓇᐄᓴᐅᑎᓕᒃ 1  

 
 
ᐸᓐᓇᒃᑕᐅᔪᖅ ᐅᑯᓄᖓ:  ᕿᑎᕋᖅᑐᒧᑦ ᐅᑭᐅᖅᑕᖅᑐᒧᓪᓗ − ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ  
 
ᐅᓪᓗᖓ: ᐅᒃᑐᐱᕆ 26, 2017 
 


